Студенттер білімі мен біліктілігі сараланған  күн
     Жастардың ғылымға қызығушылын арттыру, олардың ғылым жолындағы алғашқы қадамына бағыт-бағдар беру-бүгінгі күннің өзекті мәселесі.  Студенттердің ой-өрісін кеңейтіп, олардың таңдаған мамандығының қыр-мырын меңгертуде Әл-Фараби атындағы Қазақ ұлттық университеті студенттерге арналған әр қилы шараларды ұтымды ұйымдастырып жүр. Жақында сондай бір шараның кезекті тұсаукесері өтті. 
       Химия факультетінің үлкен залында,  Химиялық физика және материалдану кафедрасы мен 6М070800 – Мұнай және газ ісі мамандығының 2 курс магистранттарының ұйымдастыруымен, химия факультетінің бірінші курс студенттеріне арналған «ChemWay» интеллектуалды ойыны өткізілді. 
«ChemWay» интеллектуалды ойынын өткізудің негізгі мақсаты: 
- бірінші курс студенттерін Химиялық физика және материалдану кафедрасымен таныстыру; 
- бірінші курс студенттері арасынан химиядан білімі жоғары студенттерді анықтау; 
- бірінші курс студенттерінің бейімделу процессіне септігін тигізу.  
Бұл интеллектуалды ойынға химия және химиялық технология факультетінің барлық бірінші курс студенттері шақырылды. Ойынға 5 команда қатысты. Командалар алдын-ала берілген бағдар бойынша,  тапсырмалар орындай отырып, әртүрлі станцияларды (бекеттерді) аралады. Ойында химияның түрлі салаларына қатысты 10 станция болды. Станциялардың тапсырмаларын орындау барысында қатынасушылар өздерінің химия ғылымындағы жоғары білімдерін көрсетті. 
      Интеллектуалдық ойын нәтижесінде  «Атом» командасы 1- орынға,  «F4» командасы 2 -орынға,  «Эрудит» командасы 3 –орынға ие болды.  Жүлделі орынға ие болған командалар ақшалай жүлделер және грамоталармен марапатталды. 
  Мұндай танымдық шаралар алдағы уақытта да өз жалғасын табады.

